
ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ (RTW) ᐊᑦᑕᓇᔾᔭᐃᖅᓯᒪᓗᓂ ᐋᖅᑭᒋᐊᖅᑕᐅᓯᒪᔪᓄᑦ ᐱᓕᕆᐊᕆᔪᓐᓇᖅᑕᖏᓐᓂᑦ 

ᓴᓇᕐᕈᑎᒃᑯᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ 
ᐅᖃᖃᑎᒋᓐᓂᖅ 

ᐋᖅᑭᒋᐊᖅᑕᐅᓯᒪᔪᖅ ᐱᓕᕆᐊᕆᔪᓐᓇᖅᑕᖏᑦ  

ᐋᖅᑭᒋᐊᖅᑕᐅᓯᒪᔪᒥ ᐱᓕᕆᐊᕆᔪᓐᓇᖅᑕᖏᑦ ᐱᔪᓐᓇᖅᑎᑦᑎᕗᖅ 
ᓴᓇᔨᒥ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᒪᒥᓴᖅᐸᓪᓕᐊᑎᓪᓗᒋᑦ 
ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᐋᓐᓂᐊᕐᓇᒥᒃ. 

ᓇᓗᓇᐃᔭᐃᓂᕐᒥ ᐱᓕᕆᐊᖑᔪᓐᓇᖅᑐᓂᒃ ᐱᓕᕆᐊᖓ ᐱᕈᖅᓴᐃᓂᕐᒧᑦ 
ᓴᓇᕝᕕᖕᒧᑦ ᐅᑎᕐᓂᐊᕐᓗᓂ ᐸᕐᓇᐅᑎᒥᒃ ᐃᓚᖃᖅᐳᖅ ᐋᓐᓂᖅᓯᒪᔪᖅ 
ᓴᓇᔨᒥ, ᐃᖅᑲᓇᐃᔭᖅᑎᖁᑎᓕᖕᓄᑦ (ᐃᖅᑲᓇᐃᔭᖅᑐᓕᕆᓂᖅ ᐊᒻᒪᓗ 
ᓴᓇᔨᐅᑉ ᐊᐅᓚᑦᑎᔨᖓ), ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔨᐅᔪᒥ, 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ, ᑕᒪᒃᑭᑦ ᐱᓕᕆᖃᑎᒌᒡᓗᑎᒃ ᑲᑎᙵᓂᐅᓗᑎᒃ.  

ᐋᖅᑭᒋᐊᖅᑕᐅᓯᒪᔪᖅ ᐱᓕᕆᐊᖓ ᐊᑦᑕᓇᔾᔭᐃᖅᓯᒪᔭᕆᐊᖃᖅᐳᖅ 
ᐊᒻᒪᓗ ᑐᑭᖃᑦᑎᐊᕆᐊᖃᖅᐳᖅ. ᐃᒫᒃ, ᐱᓕᕆᓂᖅ ᐱᒻᒪᕆᐅᑎᑕᐅᔪᑦ 
ᐱᓕᕆᐊᖑᑎᓪᓗᒋᑦ ᑲᑐᔾᔨᖃᑎᒌᖑᔪᓄᑦ. 

ᐋᖅᑭᒋᐊᖅᑕᐅᓯᒪᔪᖅ ᐱᓕᕆᐊᕆᔪᓐᓇᖅᑕᖏᑦ ᐃᓚᖃᕈᓐᓇᖅᐳᖅ:  

• ᐊᓯᔾᔨᖅᓯᓂᖅ ᐃᖅᑲᓇᐃᔮᒧᑦ ᐱᓕᕆᐊᒃᓴᓂ ᐊᐅᓚᓂᖏᓐᓂᓪᓘᓐᓃᑦ 
• ᒥᒃᖠᒋᐊᖅᓯᓂᖅ ᐃᖅᑲᓇᐃᔮᒧᑦ ᐱᓕᕆᐊᒃᓴᖏᓐᓂ 
• ᐊᓯᔾᔨᖅᓯᓂᖅ ᓴᓇᕝᕕᐅᑉ ᐃᓂᐊᓂ ᐊᒻᒪᓗ ᐊᕙᑎᖓᓂ 

ᐅᕝᕙᓘᓐᓃᑦ ᓴᓇᕐᕈᑎᑦ ᓴᓇᔨᐅᔪᖅ ᐊᑐᖅᐸᒃᑕᖏᓐᓂ 
• ᐃᓇᖏᖅᓯᓂᖓᓂ ᐃᖅᑲᓇᐃᔭᖃᑎᖓᑕ ᐃᖅᑲᓇᐃᔮᖓᓂ 

ᐱᓕᕆᐊᒃᓴᖏᓐᓂ  
• ᓴᓂᒻᒧᑦ ᐱᓕᒻᒪᒃᓴᐃᓂᖅ ᐅᕝᕙᓘᓐᓃᑦ ᐃᖅᑲᓇᐃᔮᒥᒃ ᒪᓕᒃᓴᕐᓂᕐᒧᑦ 

ᐃᓕᓐᓂᐊᕐᓗᓂ 
• ᐃᖅᑲᓇᐃᔭᕐᓗᓂ ᐃᓐᓄᒃᓯᒪᙱᑦᑐᒥ ᐃᖅᑲᓇᐃᔮᒥᒃ  
• ᐱᓕᕆᐊᒃᓴᓂ ᐃᖅᑲᓇᐃᔭᖅᑎᖁᑎᓕᒃ 

ᐱᔭᕇᖅᑕᐅᑎᑦᑕᕆᐊᖃᖅᑕᖏᓐᓂ 
 

ᓴᓇᕝᕕᖕᒥ ᐱᓕᕆᐊᖑᔭᕆᐊᖃᓪᓚᑦᑖᖅᑐᓄᑦ ᖃᐅᔨᓴᐃᔾᔪᑎ 

ᓴᓇᕝᕕᖕᒥ ᐱᓕᕆᐊᖑᔭᕆᐊᖃᓪᓚᑦᑖᖅᑐᓄᑦ ᖃᐅᔨᓴᐃᔾᔪᑎ (JDA) 
ᓯᕗᓪᓕᐅᔾᔭᐅᖁᔭᐅᔪᒥ ᐱᓕᕆᐊᖑᕗᖅ ᑎᓕᐅᕆᓂᕐᒥ 
ᐋᖅᑭᒋᐊᖅᑕᐅᓯᒪᔪᒥ ᐱᓕᕆᐊᕆᔪᓐᓇᖅᑕᖏᓐᓂᑦ. ᓇᓗᓇᐃᖅᓯᕗᖅ 
ᐱᑕᖃᑐᐃᓐᓇᕆᐊᓕᖕᓂ ᐊᒃᓱᕈᕐᓇᖅᑐᓂ ᓴᓇᕝᕕᖕᒥ ᐱᓕᕆᐊᒃᓴᐅᔪᓂ 
ᓴᓇᔨᒧᑦ ᐃᖅᑲᓇᐃᔭᖅᑎᖁᑎᓕᒃ ᑭᐅᔭᕆᐊᖃᖅᑕᖏᓐᓂ. 

ᓴᓇᕝᕕᖕᒥ ᐱᓕᕆᐊᖑᔭᕆᐊᖃᓪᓚᑦᑖᖅᑐᓄᑦ ᖃᐅᔨᓴᐃᔾᔪᑎ 
ᓇᓗᓇᐃᖅᓯᕗᖅ: 

• ᐱᒻᒪᕆᐅᔪᑦ ᐱᓕᕆᐊᒃᓴᑦ ᑕᐅᑐᒃᖢᒍ ᐱᒻᒪᕆᐅᑎᑕᐅᙱᑦᑐᓂᑦ 
ᐱᓕᕆᐊᒃᓴᓂᑦ ᑲᒪᒋᔭᐅᔭᕆᐊᖃᖅᐸᒃᑐᓄᑦ 

• ᐱᖁᑎᑦ, ᓴᓇᕐᕈᑎᑦ, ᐊᒻᒪᓗ ᐊᑐᕆᐊᓖᑦ ᐊᑐᖅᑕᐅᕙᒃᑐᑦ 
ᐱᔭᕇᖅᓯᓂᕐᒧᑦ ᐱᓕᕆᐊᖑᔪᓂ 

• ᑎᒥᒃᑯᑦ ᐱᓕᕆᔭᕆᐊᖃᖃᑦᑕᕐᓂᖅ (ᐃᓚᖃᖅᑐᒥ 
ᓴᙱᔭᕆᐊᖃᕐᓂᐅᔪᒥ, ᐋᖅᑭᒃᓯᒪᑦᑎᐊᕐᓂᕐᒥ, ᐊᒻᒪ 
ᐱᓕᕆᒃᑲᓐᓂᕆᐊᖃᖅᐸᒃᑐᑦ ᑕᐃᒪᓐᓇᑦᑕᐃᓐᓇᖅ ᐱᓕᕆᐊᒃᓴᓂᑦ) 

• ᐃᒃᐱᒍᓱᒃᓴᕋᐃᓐᓂᒃᑯᑦ ᐱᓕᕆᐊᖑᔭᕆᐊᖃᖅᐸᒃᑐᑦ, 
ᐃᓱᒪᑦᑎᐊᕈᓐᓇᕐᓂᕐᒧᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

• ᐊᕙᑎᓕᕆᓂᖅ 

 

 

 

 

ᐋᖅᑭᒋᐊᖅᓯᒃᑲᓐᓂᕐᓂᖅ ᖃᓄᐃᓐᓂᐅᔪᓂ ᐊᒻᒪ ᐱᐅᓯᖏᓐᓂᑦ 
ᒪᒥᑉᐸᓪᓕᐊᔪᒧᑦ ᓴᓇᔨᒧᑦ ᒥᒃᖠᒋᐊᖅᑎᑦᑎᕗᖅ ᐅᓗᕆᐊᓇᕐᓂᖓᓂ 
ᐋᓐᓂᒃᑲᓐᓂᕐᓂᐅᔪᒥ. ᐃᖅᑲᓇᐃᔭᖅᑎᖁᑎᓕᑦ 
ᐃᓱᒪᒋᔭᖃᑐᐃᓐᓇᕆᐊᖃᖅᐳᑦ ᐊᑐᓕᖅᑎᑦᑎᓂᕐᒥ 
ᐋᖅᑭᒋᐊᖅᑕᐅᓂᖓᓂ ᑕᒪᒃᑭᓄᑦ ᐃᖅᑲᓇᐃᔭᖅᑎᓄᑦ 
ᒥᒃᖠᒋᐊᖅᑎᑦᑎᓂᕐᒥ ᓯᕗᓂᒃᓴᒥ ᐅᓗᕆᐊᓇᕐᓂᖓᓂ ᐋᓐᓂᕐᓂᐅᔪᒥᑦ.  

ᐊᑦᑕᓇᔾᔭᐃᖅᓯᒪᓂᖅ ᑕᒪᒃᑭᓂ ᓴᓇᔨᓂᑦ 

ᐊᑐᓂ ᐃᓚᐅᖃᑕᐅᔪᓂ ᓴᓇᕝᕕᖕᒧᑦ ᐅᑎᕐᓂᐊᕐᓗᓂ ᐸᕐᓇᐅᑎᒥᑦ 
ᑲᒪᒋᔭᒃᓴᖃᖅᐳᖅ ᑐᓂᓯᓂᕐᒥ ᑐᑭᓯᓇᑦᑎᐊᖅᑐᒥ ᐋᔩᖃᑎᒌᖕᓂᐅᔪᒥ 
ᓇᓗᓇᐃᖅᓯᓂᕐᒧᑦ ᑭᒃᑯᓕᒫᑦ ᖃᐅᔨᒪᓂᖏᓐᓂ ᐊᐅᓚᑦᑎᓂᕐᒧᑦ 
ᐃᖏᕐᕋᕙᓪᓕᐊᓂᐅᔪᓂ ᓴᓇᔨᐅᑉ ᖃᓄᐃᑦᑐᓐᓃᕐᓂᖓᓂ. 

ᐋᖅᑭᒋᐊᕈᑕᐅᔪᑦ ᐅᑎᖅᐸᓪᓕᐊᔪᒧᑦ ᓴᓇᔨᒧᑦ 
ᐊᑦᑕᓇᔾᔭᐃᖅᓯᒪᔭᕆᐊᖃᖅᐳᖅ ᑕᐃᒃᑯᓄᖓ ᐊᒻᒪᓗ 
ᐃᖅᑲᓇᐃᔭᖃᑎᖏᓐᓄᑦ.  

ᓲᕐᓗ:  

ᔮᓐ ᐃᖅᑲᓇᐃᔭᖅᑎᐅᕗᖅ ᐱᓕᕆᕙᓪᓕᐊᔪᒥ ᐃᖅᑲᓇᐃᔮᒥᓄᑦ 
ᐅᑎᖅᐸᓪᓕᐊᓂᖓᓂ ᑐᓄᐊᓂ ᐋᓐᓂᕐᓂᖃᓚᐅᖅᑎᓪᓗᒍ. 
ᑐᙵᕕᖃᖅᑐᒥ ᔮᓐ ᑎᒥᖓᑕ ᐱᔪᓐᓇᕐᓂᖓᓂ, ᓘᒃᑖᖓ 
ᐃᓱᒪᓕᐅᕆᓚᐅᖅᐳᖅ ᑭᕕᒃᓯᓪᓗᐊᙱᓐᓂᖓᓂ 20 ᐸᐅᓐ ᐅᖓᑖᓂ 
ᐊᑕᐅᑦᑎᒥ ᖃᔅᓯᐊᕐᔪᖕᓄᑦ ᐱᓇᓱᐊᕈᓯᕐᓄᑦ. ᐋᓐᓂᓚᐅᖅᑳᕋᓂ, ᔮᓐ ᐊᒻᒪ 
ᐃᖅᑲᓇᐃᔭᖃᑎᖏᑦ ᑭᕕᒃᓯᕙᓚᐅᖅᐳᑦ 50 ᐸᐅᓐᓂ ᐅᖁᒪᐃᓐᓂᐅᔪᓂ. 

ᐊᑦᑕᓇᖅᐳᖅ ᔮᓐ ᐃᖅᑲᓇᐃᔭᖃᑎᖏᓐᓄᑦ ᐱᓂᖏᓐᓂ ᐃᓚᑰᓂᐅᔪᒥ 
ᑭᕕᒃᓯᓂᕐᒥ ᐅᖁᒪᐃᓐᓂᒃᑲᓐᓂᐅᔪᒥ ᔮᓐ ᐅᑎᖅᑎᓪᓗᒍ ᐋᖅᑭᒋᐊᖅᓯᒪᔪᓂ 
ᐱᓕᕆᐊᒃᓴᖏᓐᓄᑦ.  

ᔮᓐ ᓴᓇᕝᕕᖕᒥ ᐱᓕᕆᐊᖑᔭᕆᐊᖃᓪᓚᑦᑖᖅᑐᓄᑦ ᖃᐅᔨᓴᐃᔾᔪᑎᖓ 
ᓇᓗᓇᐃᖅᓯᓂᐊᖅᐳᖅ ᐱᓕᕆᐊᒃᓴᓂ ᔮᓐ ᐱᓕᕆᔪᓐᓇᖅᑕᖏᓐᓂ 
ᓇᓗᓇᐃᖅᓯᑎᓪᓗᒍ ᐊᓯᖏᑦ ᐃᖅᑲᓇᐃᔭᖅᑏᑦ 
ᐊᑦᑕᓇᔾᔭᐃᖅᓯᒪᑦᑎᐊᖅᑎᓪᓗᒋᑦᑕᐅᖅ.  

ᐋᖅᑭᒋᐊᕈᑕᐅᒃᑲᓐᓂᕈᓐᓇᖅᑐᑦ ᐃᓚᖃᓪᓗᐊᖅᐳᑦ: ᓴᓇᔨᒃᑲᓐᓂᕐᒥ 
ᐃᑲᔪᖅᑕᐅᓗᓂ ᑭᕕᒃᓯᓂᕐᒥ ᑭᕕᒋᐊᓕᖕᓂᑦ, ᑲᓕᖃᖅᑎᑕᐅᓗᓂ 
ᓅᑎᕆᓂᕐᒧᑦ ᑭᕕᒋᐊᓕᖕᓂ, ᐊᒻᒪᓗ/ᐅᕝᕙᓘᓐᓃᑦ ᑭᕕᒍᑎᖃᕐᓗᓂ 
ᐅᕝᕙᓘᓐᓃᑦ ᖁᒻᒧᐊᒍᑎᒥᒃ ᐅᖁᒪᐃᓐᓂᖅᓴᓄᑦ ᑭᕕᒋᐊᓕᖕᓂᑦ. 

ᐅᑯᐊ ᐋᖅᑭᒋᐊᕈᑎᑦ ᐱᔪᓐᓇᖅᑎᑦᑎᓇᔭᖅᐳᖅ ᔮᓐᒥ ᐱᔭᕇᖅᓯᓂᖓᓂ 
ᐱᓕᕆᐊᒃᓴᒥᓂᑦ ᐊᑦᑕᓇᙱᓪᓗᓂ ᐃᖅᑲᓇᐃᔭᖃᑎᖏᓐᓂ 
ᐱᔭᒃᓴᖃᖅᑎᑦᑎᓗᐊᕌᓗᙱᓪᓗᓂ.  

ᓇᓗᓇᐃᔭᑦᑎᐊᕐᓗᒋᑦ 

ᐊᐱᕆᓗᒋᑦ ᓴᓇᔨᐅᔪᑦ ᐅᓂᒃᑳᕆᓂᖏᓐᓂ ᐱᑕᖃᑐᐃᓐᓇᕆᐊᓕᖕᓂ 
ᐋᖅᑭᒋᐊᖅᑕᐅᓯᒪᔪᓂ ᐃᖅᑲᓇᐃᔮᖓᓄᑦ ᐱᓕᕆᐊᒃᓴᖏᓐᓄᑦ 
ᐃᖅᑲᓇᐃᔭᕐᕕᖕᒥ. ᓇᓗᓇᐃᖅᓯᓂᖅ ᐋᖅᑭᒋᐊᖅᓯᒪᔪᓄᑦ ᐱᓕᕆᐊᒃᓴᓂ 
ᓴᖅᑭᑎᑦᑎᑐᐃᓐᓇᕆᐊᖃᖅᐳᖅ ᐊᑦᑕᓇᙱᓐᓂᖅᓴᐅᔪᓂ ᐱᓕᕆᓂᕐᒧᑦ 
ᐱᓕᕆᐊᒃᓴᐅᔪᓂ ᑭᒃᑯᓕᒫᓄᑦ. ᓲᕐᓗ, ᓴᓇᕐᕈᑎᑕᖃᖅᐸ 
ᐱᓕᕆᓂᐅᔪᒥᓪᓘᓐᓃᑦ ᐱᕚᓪᓕᕈᑎᖃᕈᓐᓇᖅᑐᒥ ᑭᒃᑯᓕᒫᓂᒃ, 
ᐋᓐᓂᖅᓯᒪᔪᑐᐃᓐᓇᒧᑦ ᐃᖅᑲᓇᐃᔭᖅᑎᐅᔪᒧᑐᐊᖑᙱᑦᑐᖅ?  

